KYRKJE -  STAT UTTALE.

Ellingsøy Sokneråd  i Ålesund kommune. Møre bispedømme.

Vedtatt 12.10.06 Samrøystes vedtatt. 6 røysteføre til stades

Ellingsøy Sokneråd vil uttale:

Folket, landet og kyrkja er sterkt knytt opp til kvarandre og utgjer det limet som held nasjonen saman.

Den norske kyrkja er og ønsker å vere ei bekjennande, misjonerande, tjenande og open folkekyrkje. Dnk er og vil vere eit trussamfunn. Vi utgjer eit felleskap bygd på dåpen og trua. Derfor er dåpen vårt kriterium for å vere med.

Den kristne kulturarven er ein stor del av vår historie. Derfor bør stat, kommune og kyrkje  stå saman om å legge til rette for ein aktiv trus og livsynspolitikk i landet vårt.

Vi tilrår at statskyrkjeordninga blir oppløyst. Dnk blir organisert som ei lovforankra folkekyrkje.Vi går inn for at Dnk blir gitt ei særleg tilknytning til staten gjennom ei kyrkjelov gitt av Stortinget.

Dette vil innebere større grad av likestilling mellom ulike tru-og livssyn, men vil samstundes innebere at samfunnet ser verdien av kyrkja si rolle som kulturberar og den funksjon han har i samfunnet.

Soknerådet  meiner at det er nødvendig med ein aktivt støttande politikk på tru- og livssynsområdet. Eit prinsipp om dette bør derfor komme med i grunnlova. 

Vi meiner at offentlege løyvingar framleis skal stå for hovedfinansieringa av Den norske kyrkja si verksemd. 

Eit avgrensa medlemsbidrag kan vere eit supplement.

Dnk har hatt ei dominerande rolle som kulturberar i samfunnet. Dette talar derfor for at Dnk bør ha ei særstilling i samfunnet.

Vi meiner det er rett at kristne verdiar framleis skal vere ein viktig del av samfunnet sitt verdigrunnlag.

Sokna bør ha eigedomsretten til si lokale kyrkje. Derimot bør staten ta over ansvaret / vedlikehaldet av verneverdige og freda kyrkjebygg.

Soknerådet går inn for å føre vidare samme modell når det gjeld val / demokratiordning som vi har no, uavhengig av framtidig kyrkjeordning. 

Kyrkja sine eigne organ vil då ta over dei oppgåver som no ligg til det statlege kyrkjestyret.

Forvaltning av gravferder bør som hovedprinsipp ligge til kommunen. Men vi har ikkje vanskar med å sjå gode løysingar sjølv om kyrkja skulle stå for dette og i framtida. Vi trur at gode praktiske løysingar vil kunne gje gode svar til alle partar.

Ole G. Steen - soknerådsleiar
